


Nahahati ang kagubatan ng mga Ikalahan sa sumusunod:

* 18 porsiyento na protected forest — nagsisilbi itong
watershed at sanktwaryo ng mga hayop

70 porsiyento na production forest — dito maaaring
mangisda, mangaso, magtroso, umani ng mga prutas, at
manguha ng mga panggatong ayon sa istriktong mga
alituntunin; kinokolekta ang mga bihirang uri ng mga halaman,
pinapalago sa nursery, at muling itinatanim upang mapanatiling
malusog ang gubat

* 12 porsiyento na pastulan at sakahan

Ang pagsukat ng carbon ay ginagawa sa 10 libong ektarya
na production forest. Hinati ito sa mga lote base sa klase ng
kagubatan at dami ng puno. Bawat lote ay may sample blocks na
50 metro x 50 metro ang sukat. Sa isang sample block, lahat nhg
puno na hindi bababa ng 10 sentimetro ang bantod kasingtaas
ng dibdib, o diameter at breast height, ng isang tao ay sinusukat.
Mula sa lapad at taas ng puno, maaaring kalkulahin ang biomass
nito, na may taglay na 50 porsiyentong carbon.

Sa tulong mga mga siyentipiko, nasuri ng mga lkalahan
ang iba’t ibang uri ng puno sa kanilang kagubatan at napili ang
akmang pormula sa pagkalkula ng biomass at carbon. Lahat ng

datos ay nakatala nang maayos, kaya mayroon ng rekord ang
mga Ikalahan sa carbon na taglay ng kanilang punongkahoy, at
ang bisa ng kanilang kagubatan sa paghigop ng carbon dioxide
mula sa hangin.

Ginagawa ang pagsukat kada tatlong taon. Bawat punong
sinusukat ay nilalagyan ng bilang sa pamamagitan ng pag-ukit at
pagpintura ng numero sa balat nito, upang madali itong makilala
sa muling pagsukat. Idinadagdag ang mga bagong punong
umaabot ng 10 sentimetro ang bantod, at inaalis naman sa
listahan ang mga punong patay na.

Isa sa mga plano ng mga lkalahan ay ang pagtatanim
ng mga bagong puno para sa kalakal sa carbon. Sa loob ng
programang CDM, pumirma sila ng kontrata sa Mitsubishi para sa
pagtatanim ng mga punong dipterocarp sa 900 ektarya ng mga
lupang sakate o grassland. Maaaring bilhin nhg Mitsubishi ang
carbon credits mula sa mahihigop na carbon dioxide ng lupaing ito,
kapalit ng paglakad nito ng papeles sa sertipikasyon at iba pang
kailangan sa CDM. Kung hindi bibilhin ng Mitsubishi ang carbon
credits, sila ay gaganap na ahente para sa mga Ikalahan upang
maibenta ito sa ikatlong partido. Ang presyo ay nakataya sa US$
8 kada tonelada ng carbon na maibubuklod ng bagong tanim ng
mga puno.




V. Ang Panukalang REDD at Kagubatan sa Pilipinas

Ayon sa mga siyentipiko na miyembro ng Intergovernmental
Panel on Climate Change o IPCC, bente porsyento (20%) ng
pagdami ng maruming hangin sa kalawakan ay dulot ng
pagkawala ng kagubatan sa maraming bansa. Ito ay dahil sa
pagtotroso, pagmimina, pagtatanim ng ibang mga halaman na
hindi punongkahoy sa mga dating kagubatan, pagdami ng mga
tao sa kabundukan, at sari-sari pang dahilan.

Dahil dito, may panukala na inilabas noong 2005 ang
mga bansa ha maraming kagubatan na isama sa merkado ang
pagbigay ng kaukulang kabayaran sa serbisyo ng mga gubat
na pagbawas sa maruming hangin sa kalawakan. Tinagurian
ang panukala na Reducing Emissions from Deforestation and
Degradation o REDD. Nakatakda ang pagbuo ng kasunduan
tungkol dito sa kumperensiya ng UNFCCC sa Copenhagen sa
Disyembre 2009.

Sa huling pagmamapa ng
Pilipinas noong 2003, mayroong
naitala na 7.2 milyon na ektarya
ng kagubatan sa buong bansa.
Tumaas ito nang bahagya mula sa
sukat noong 1987 na 6.5 milyon %
na ektarya, ngunit mas mababa -
pa rin mula sa pinakaunang ﬁ
pagmamapa noong 19269 kung @
saan may naitala na 10.5 milyon =
na ektarya ng gubat sa Pilipinas. TAON

EKTARYA

Nagdulot ng malaking pinsala sa kagubatan ang
pagdeklara ng Martial Law noong dekada ‘70 dahil sa polisiya ng
malawakang pagbenta sa ibang bansa ng mga likas na yaman ng
bansa tulad ng kahoy at mineral. Noong panahong iyon, umabot
sa 10 milyong ektarya ng kagubatan ang isinailalim sa Timber
License Agreements o TLA, mula sa kabuuang sukat ng lupain sa
Pilipinas na 30 milyong ektarya.




Kaugnay dito, nakita ng mga siyentipikong Pilipino na
mahalaga ang papel hg kagubatan sa pagbawas ng maruming
hangin sa ating kalangitan. Sa pag-analisa ng imbentaryo ng
carbon sa buong bansa, lumalabas sa isang pag-aaral na mas
marami ang maruming hangin na sinisipsip ang ating kagubatan
kaysa sa maruming hangin na ibinubuga sa kalangitan mula sa
lahat ng pinanggagalingan ng polusyon sa bansa.

GHG Emissions and Sinks in the Philippinesin 1994

Category CO; equivalent, in kilotons
Energy 50,040.33
Industrial Processes 10,602.93
Agriculture 33,128.57
Land-Use Change and Forestry -126.49
Waste 7,094.78
Total 100,740.12

Reference: UNFCCC website

GHG Emissions and Sinks from Land Use Change and Forestry,
1997-1998 calculation

Source CO; equivalent, in kilotons

Biomass growth -218,000
Harvests 27,000
On site and off site burning 43,000
Decay 40,000
Net Absorption -107,000

Reference: Lasco and Pulhin, 2003

Dahil mahalaga ang kagubatan ng Pilipinas sa pagsasaayos
ng klima, malaki ang maitutulong ng panukalang REDD na
mapanatili ang kalusugan ng ating mga punongkahoy. Sa
ngayon, kritikal ang kalagayan ng mga gubat sa bansa dahil sa
pagpasok ng mga minahan, plantasyon, at iba pang malakihang
negosyo ha pinangangambahang magdudulot ng pagkakalbo ng
mga bundok. Kung gagamitin sa tamang paraan ang pondong
makakalap sa REDD, maaaring maiwasan ang mga panganib
na ito at magiging mas maayos ang pangangasiwa ng gubat sa
Pilipinas.

Ganunpaman, marami ang may agam-agam o hindi sang-
ayon sa REDD. Ayon sa mga kumokontra, tinutulungan lang ng
mahihirap na bansa na maraming gubat ang mayayamang bansa
na patuloy na nagbubuga ng maruming hangin sa kalawakan.
Marami ring mga katutubo ang hindi sang-ayon na nilalagyan ng
katumbas na pera ang benepisyo na dulot ng gubat sa paglilinis
ng hangin. Ngunit may mga pabor din naman sa panukala dahil
maaari itong gawing daan upang lalong makilala ang lupaing
ninuno ng mga katutubo at bigyang pansin ng gobyerno ang
mga problema sa kagubatan.

Malaki ang posibleng epekto ng REDD sa mga katutubo
at iba pang naninirahan sa mga kagubatan ng Pilipinas. Maaari
silang makinabang sa kalakalan at pagpondo ng mga proyekto
tungkol sa kagubatan, ngunit maaari ding mapinsala ang
kanilang kabuhayan kung magkaroon ng polisiya na hindi
pabor sa kanila. Ganunpaman, hindi sila gaanong nako-konsulta
tungkol sa usaping ito. Kailangang magkaroon ng boses ang mga
pamayanan sa kagubatan kung magdesisyon ang Pilipinas na
sumali sa kasunduan tungkol sa REDD.

sumusunod:

CIFOR (2008). Simply REDD. CIFOR's guide to forests, climate
change, and REDD

Forest Management Bureau (2005). Forest Resource
Assessment-Philippines Country Report 2005

Intergovernmental Panel on Climate Change (2000).
Summary for Policymakers: Land Use, Land-Use Change, and
Forestry

Lasco, Rodel D. and Pulhin, Florencia B. (2003) Philippine
Forest Ecosystems and Climate Change: Carbon stocks, Rate
of Sequestration and the Kyoto Protocol. Annals of Tropical
Research 25(2): 37-51

Oxford American dictionaries (2005) Version 1.0.2 Apple
Computer Inc.

UNFCCC (2001). The Marrakesh Accords & The Marrakesh
Declaration.

Unfccc.int

Photos by FERDZ DECENA

Additional research by NASH TOLEDO
Design & graphics by MARIO C. COLLANTES
Concept & main text by YASMIN D. ARQUIZA



NTFP Exchange Programme
for South & Southeast Asia |




